
GO AGA MAFELO A A BOTOKA A BARUTWANA BA BANNYE

GO TSWA MO GO NNENG MOAMOGE-
DI WA BASARI GO YA GO MODIRI WA 
POROFEŠENALE WA TLHOKOMELO YA 

BOITEKANELO

Re akgola Katlego Molaba, moamogedi 

wa Lenaneo la Basari la rona fa e sale ka  

2022, yo o sa tswang go aloga ka dikerii ya 

Bachelor in Occupational Therapy. Fa e sa le 

ka nako eo o bone tiro ya nako e e tletseng 

ya go nna  Community Service Occupational 

Therapist kwa Bookelong jwa Brits.

Katlego jaanong o thusa balwetse go bona 

boipuso gape le go tokafatsa boleng jwa 

botshelo jwa bone, a thusa ka tsela e e nang 

le bokao mo lephateng la tlhokomelo ya 

boitekanelo le mo setšhabeng sa gagwe. Re 

akgola Katlego ka phitlhelelo e e botlhokwa 

eno mme re lebeletse pele go nna le seabe 

se se siameng se a tla tswelelang go se dira.

Re motlotlo ka phetogo e e dirilweng kwa Tikwatikweng ya Tlhokomelo ya Bana ya Boitumelo, kwa 

Mothotlung. Ka lenaneo la rona la ECD, re ne ra tlhabolola dikago tsa rona tsa motheo ka botlalo 

tse di akaretsang diphaposi tsa go ithuta tse di agilweng ka dikhonteina, phaposi boapeelo, 

kantoro, lefelo la balwetse, mafelo a go tlhapela a a siametseng bana, mafelo a a nang le moriti 

kwa ntle le lefelo le le sireletsegileng.

Porojeke eno e ne ya simolola ka go katisa badiri le go ema nokeng go agiwa ga ditheo, mme 

kgato e e latelang ya tlholego e ne e le go aga mafaratlhatlha.

Lefelo leno jaanong le neela ka tikologo e e babalesegileng, e e dirang sentle le e e siametseng 

go ithuta ya bana.

GO TLISA TLHOKOMELO YA BOITEKANELO GO BAAGI

Tliliniki ya rona ya Boitekanelo e e tsamayang e tsweletse go nna le seabe sa botlhokwa 

mo go atoloseng phitlhelelo ya ditirelo tsa botlhokwa tsa tlhokomelo ya boitekanelo, 

bošeng jaana e fitlheletse maloko a le 2000 a baagi go ralala Sedika sa Madibeng - e feta 

kgakala maitlhomo a kwa tshimologong a batho ba le 300.

Mo bekeng e le nngwe, yuniti e e tsamayang e ne ya etela dikolo di le tlhano le ditleliniki 

di le pedi tsa setšhaba, e neela ditirelo tsa tlhokomelo ya boitekanelo tsa motheo, go 

akaretsa go tlhatlhoba boitekanelo, go tlhatlhoba matlho, go tlhatlhoba meno le go ruta 

ka tsa boitekanelo. Ka thuso eno, batho ba le 62 ba ne ba romelwa kwa bookelong go 

ya go alafiwa, fa maloko a le 83 a baagi a ne a fiwa digalase tsa matlho, tse di neng tsa 

tokafatsa botsogo jwa bone le boleng jwa botshelo jwa bone.

Go fitlhelela tlhokomelo ya boitekanelo e e nang le boleng e sa 

ntse e le selo se se tlhokegang thata mo baaging ba rona ba le 

bantsi. Ka maiteko a a tshwanang le a Tliliniki ya Boitekanelo e e 

Tsamayang, re dira ka natla go rarabolola bothata jono ka go isa 

ditirelo tse di botlhokwa kwa bathong ba ba di tlhokang thata.

Tlhabololo ya Bokgoni
10 %

Katlaatlelo Loago
20 %

Tlhabololo ya Kgwebo
25 %

Thuto
47 %


